
	Նախագծով նոր խմբագրությամբ շարադրվող ՀՀ կառավարության 2023 թվականի փետրվարի 9-ի N 181-Ն որոշման  հավելվածի վերնագիրը և բովանդակությունը չեն համապատասխանում ՀՀ կառավարության 2023 թվականի փետրվարի 9-ի N 181-Ն որոշման վերնագրին և որոշման 1-ին կետին, հետևաբար առաջարկում եմ համապատասխան փոփոխություններ կամ լրացումներ կատարել նաև նշված որոշման վերնագրում և 1-ին կետում:
	
	Չի ընդունվել:
Որոշման վերնագիրը համաձայնեցվել է Հանրակրթության մասին օրենքի վերջին փոփոխություններին՝ 26.06.2023թ.:

	       Առաջարկում եմ նախագծի հավելվածի՝
1. 7-րդ կետի երկրորդ նախադասությունում «տնօրենի պաշտոնի թափուր տեղ առաջանալու օրվանից հետո հաշված» բառերը փոխարինել «տնօրենի հետ կնքված աշխատանքային պայմանագրի ժամկետը լրանալու օրվանից առաջ հաշված» բառերով.
	
	Չի ընդունվել, քանի որ մրցույթ հայտարարելու հիմքերը կարող են տարբեր լինել:


	1. 12-րդ կետի 5-րդ ենթակետը «արձանագրությունները» բառից հետո լրացնել 
«՝ մինչև հայտերի ընդունման ժամկետի ավարտը» բառերով.
	
	Չի ընդունվել, քանի որ արձանագրությունները կազմված են լինում արդեն իսկ հանդիպումներից հետո, ուստի հավակնորդի կողմից կարող են ներկայացվել հայտերի ընդունման ժամանակ՝ փաստաթղթերի փաթեթի հետ:

	2. 16-րդ կետի 4-րդ ենթակետը շարադրել առանձին կետով, քանի որ այն բովանդակային առումով հաստատության տնօրենի պարտավորություններին չի վերաբերում.
	
	Ընդունվել է:

	3. 19-րդ կետը լրամշակել և խմբագել հաշվի առնելով՝ նախագծի հավելվածի 28-րդ կետի իրավակարգավորումը, որի համաձայն՝ փորձաքննությունն իրականացվում է ուղղակի կամ դրամաշնորհի արդյունքում ընտրված կազմակերպության կողմից.
	
	Ընդունվել է:

	4. 20-րդ կետում հստակեցնել «մասնագիտական հանձնաժողովի կազմը կարող է փոփոխվել» եզրույթը, քանի որ պարզ չէ, թե ո՞ր դեպքերում կարող է հանձնաժողովի կազմը փոփոխվել, որը կամայական մոտեցումների տեղիք կարող է տալ.
	
	Ընդունվել է:

	5. 25-րդ կետը շարադրել հետևյալ խմբագրությամբ.
« 25. «Մասնագիտական հանձնաժողովը մշակում և նախարարի հաստատմանն է ներկայացնում Հայաստանի Հանրապետության կրթության, գիտության, մշակույթի և սպորտի նախարարի՝ 2022 թվականի սեպտեմբերի 22-ի N 35-Ն հրամանի պահանջներին համապատասխան՝ հավակնորդի զարգացման ծրագրի գնահատման չափանիշները:». 
	
	Ընդունվել է:

	6. 30-րդ կետում հստակեցնել «մասնակի արտագրություն» եզրույթը, քանի որ պարզ չէ «մասնակի արտագրության» չափման միավորը: Եթե արտագրությունը ստուգվում է հատուկ ծրագրերի միջոցով, ապա առաջարկվում է սահմանել արտագրության թույլատրելի որոշակի սահման՝ արտահայտված տոկոսներով՝ նկատի ունենալով մեջբերումները ոլորտին առնչվող իրավական ակտերից, տարբեր դպրոցներին վերաբերելի միևնույն խնդիրները, նպատակները, գործողությունները.
	
	Ընդունվել է ի գիտություն: Կարգում հստակեցում կմտցվի:

	7. 31-րդ կետում նշել ՀՀ կրթության, գիտության, մշակույթի և սպորտի նախարարի հրամանի տարեթիվը, ամիսը, ամսաթիվը և համարը.
	
	Ընդունվել է:

	8. 32-րդ կետում դրույթ նախատեսել, որի համաձայն՝ մասնագիտական հանձնաժողովը հավակնորդի զարգացման ծրագրի վերաբերյալ կազմակերպության ներկայացրած փորձաքննության արդյունքների հետ համաձայն չլինելու դեպքում կարող է հավակնորդի զարգացման ծրագիրը ներկայացնել կրկնակի փորձաքննության. 
	
	Չի ընդունվել:
Դրա համար երաշխավորվել են կազմակերպություններ: Այդ գործառույթը չի կարող ուղղակիորեն վերապահվել հանձնաժողովին: Իսկ հավակնորդը կարող է բողոքարկել կազմակերպության ներկայացրած փորձաքննության արդյունքները «Կրթության տեսչական մարմնում»:

	9. Վերանայել 33-36-րդ կետերով սահմանված հարցազրույցի ընթացակարգը՝ այն վերապահելով լիազոր մարմնին: 
ՀՀ կառավարության 2009 թվականի մայիսի 29-ի N 604-Ն որոշման 2-րդ կետով «Պետական ոչ առևտրային կազմակերպությունների մասին» օրենքի 13-րդ հոդվածի 3-րդ կետով նախատեսված` Երևանի քաղաքապետարանի ենթակայության` նույն որոշման N 1 հավելվածում չներառված պետական ոչ առևտրային կազմակերպությունների հիմնադրի, ինչպես նաև լիազորված պետական մարմնի լիազորությունները, որպես պատվիրակված լիազորություն, փոխանցվել են Երևանի ընտրված քաղաքապետին:
Այս համատեքստում անհրաժեշտ է ընդգծել, որ կրթության կառավարման լիազոր մարմնի ՀՀ կրթության, գիտության, մշակույթի և սպորտի նախարարության՝ այսուհետ՝ նախարարության կողմից ուսումնական հաստատության ղեկավարման իրավունքի (հավաստագիր) տրամադրման գործընթացի շրջանակում արդեն իսկ երաշխավորվում է հավակնորդի՝ ուսումնական հաստատություն ղեկավարելու իրավունքը՝ ընդհանուր առմամբ, իսկ կոնկրետ դպրոցի պարագայում՝ նախարարության կողմից ձևավորված մասնագիտական հանձնաժողովի կողմից տրվում է եզրակացություն՝ հավակնորդի ներկայացրած զարգացման ծրագրի վերաբերյալ: 
Միաժամանակ անհրաժեշտ է նկատի ունենալ այն, որ միավորային գնահատումը անձնային որակների գնահատման գործընթացում պատշաճ չէ:
Ելնելով վերոգրյալից՝ հարցազրույցի անցկացումը հավակնորդի հետ՝ հիմնականում նախարարության ներկայացուցչությամբ (հանձնաժողովի 7 անդամներից 6-ը) կազմված հանձնաժողովին վերապահելը հիմնավորված չէ.
	
	Հաշվի առնելով, որ հանրակրթության բարեփոխումների հիմքում դրված է կրթության որակի բարձրացումն ուսումնական հաստատություններում, որի պատասխանատվությունը դրված է տնօրենի վրա, և հաստատության տնօրենի ընտրությունը կատարվում է զարգացման ծրագրի հիման վրա, իսկ նրա հետագա պաշտոնավարման շարունակականությունը պայմանավորված է դրա իրականացմամբ, ուստի հարցազրույցն այն գործիքակազմն է, որով կարող են վեր հանվել զարգացման ծրագրի կազմման, դրա իրականացման պատկերացումներ: Հարկ է նշել, որ ծավալուն բարեփոխումների այս փուլում զարգացման ծրագրից ըստ էության հարցադրումներ կարող է անել պետական քաղաքականությունը մշակող լիազոր մարմնի մասնագիտական հանձնաժողովը:

Անձնային որակների միավորային գնահատումը համապատասխանեցվել է քաղաքացիական ծառայության թափուր պաշտոն զբաղեցնելու համար անցկացվող մրցույթի տրամաբանությանը: 

	11. 41-րդ կետը շարադրել հետևյալ խմբագրությամբ.
«41. Բոլոր հավակնորդների կողմից զարգացման ծրագրեր չներկայացնելու դեպքում, սույն կարգի 7-րդ կետի համաձայն՝ հայտարարված մրցույթի արդյունքում հաղթող չլինելու կամ բոլոր հավակնորդների ներկայացրած զարգացման ծրագրերի բացասական եզրակացության դեպքում լիազոր մարմինը 3 աշխատանքային օրվա ընթացքում հայտարարում է նոր մրցույթ, իսկ սույն կարգի 2-րդ կետի համաձայն՝ հայտարարված մրցույթի արդյունքում հաղթող չլինելու կամ բոլոր հավակնորդների ներկայացրած զարգացման ծրագրերի բացասական եզրակացության դեպքում լիազոր մարմինը հայտարարում է նոր մրցույթ՝ պաշտոնավարող տնօրենի պայմանագրի գործողության ժամկետի ավարտից հետո՝ 3 աշխատանքային օրվա ընթացքում».
	
	Չի ընդունվել: Մրցույթի արդյունքում հաղթող չճանաչելու ոչ բոլոր պայմաններն են թվարկված: Դրանք ներկայացված են 40-րդ կետում:


Տվյալ իրավիճակում պաշտոնավարող տնօրեն չկա, կա տնօրենի ժամանակավոր պաշտոնակատար կամ պարտականությունները կատարող, որի պաշտոնավարման ժամկետը սահմանափակված չէ:

	12.43-րդ կետը շարադրել հետևյալ խմբագրությամբ.
«43. Մրցույթի արդյունքներն անվավեր են ճանաչվում`
«1) սույն կարգի պահանջների խախտման, մասնագիտական հանձնաժողովի կողմից հավակնորդի ներկայացրած զարգացման ծրագրի վերաբերյալ տրված եզրակացության հետ համաձայն չլինելու վերաբերյալ հավակնորդի կողմից Հայաստանի Հանրապետության կրթության տեսչական մարմնի (այսուհետ՝ Տեսչական մարմին) ղեկավարին ուղղված գրավոր բողոքի ուսումնասիրության,  Տեսչական մարմնի կողմից լիազոր մարմնին 1 աշխատանքային օրվա ընթացքում գրավոր ձևով ներկայացրած եզրակացության հիման վրա` լիազորված մարմնի կողմից կամ՝
     2) դատական կարգով:»:
	
	Չի ընդունվել, քանի որ Կրթության տեսչական մարմինը վարչական մարմին է և իրականացնում է վարչական վարույթ, որը սահմանված է Վարչական իրավախախտումների վերաբերյալ Հայաստանի Հանրապետության օրենսգրքում:
Միաժամանակ, հանձնաժողովի յուրաքանչյուր անդամ պատասխանատու է իր որոշման համար և դա չի կարող բողոքարկվել տեսչական մարմտում, այլ կարող է բողոքարկվել դատական կարգով:

	44-րդ և 45-րդ կետերը շարադրել հետևյալ խմբագրությամբ.
                   «44.Գրավոր բողոքը Տեսչական մարմինն ուսումնասիրում է 5 աշխատանքային 
                    օրվա ընթացքում, որի արդյունքում ընդունում է հետևյալ եզրակացություններից 
                    մեկը.
1) մրցույթի արդյունքն անփոփոխ թողնելու մասին.
2) մրցույթի կոնկրետ մասնակցին հաղթող ճանաչելու մասին.
3 մրցույթի արդյունքներն անվավեր ճանաչելու մասին:
45. Տեսչական մարմնի կողմից ընդունված եզրակացության հետ համաձայն 
չլինելու դեպքում հավակնորդն այն կարող է բողոքարկել դատական կարգով:»:
       Միաժամանակ առաջարկում եմ. 
      Որոշմամբ սահմանել տնօրենի հետ կնքվող աշխատանքային պայմանագրի օրինակելի ձևը:
        Ենթադրվում է, որ հայտարարության տեքստը պետք է համապատասխանի հավելվածի Ձև 1-ին: Այս պարագայում առաջարկվում է վերանայել Ձև 1-ը, մասնավորապես, 1-ին պարբերության «նշանակման կարգի 2-րդ, 7-րդ և 4-րդ կետերի համաձայն» բառերը: 
Առավել հստակեցնելու համար առաջարկվում է սահմանել Ձև 1.1 և Ձև 1.2՝ նույն կարգի՝ համապատասխանաբար 2-րդ և 4-րդ կետերի (7-րդ կետը վերաբերում է 4-րդ կետի համաձայն՝ թափուր տեղ առաջանալու դեպքերին) համաձայն՝ թափուր տեղ առաջանալու դեպքերի համար: 
        Ի կատարումն կարգի 14-րդ կետի պահանջների, հայտարարության տեքստի վերջում առաջարկում եմ լրացնել «էլեկտրոնային դիմումներն ուղարկել ___________ էլեկտրոնային փոստի հասցեին» բառերը:
   
	
	Չի ընդունվել, քանի որ Կրթության տեսչական մարմինը չի կարող կոնկրետ մասնակցին հաղթող ճանաչելու որոշում կայացնել:







Չի ընդունվել, քանի որ դպրոցներում առկա են օրինակելի պայմանագրերի ձևեր:


Ընդունվել է:


Մրցույթի հայտարարման հիմքերը կարևոր չեն, ուստի տարբեր ձևաթղթեր սահմանելը նպատակահարմար չէ:

Ընդունվել է:


	Կրթության տեսչական մարմին
	
	01/05.1/580-2023
19.07.2023

	Նախագծի՝
1. 4-րդ կետում «35-րդ» թիվը փոխարինել «41-րդ» թվով, «թափուր տեղ առաջանալու օրը» բառերը փոխարինել «թափուր տեղ առաջանալուց հետո՝ 1 աշխատանքային օրվա ընթացքում,» բառերով։

	
	

Ընդունվել է, խմբագրվել է:

	2. 6-րդ կետի 2-րդ ենթակետը «հոդվածի» բառից հետո լրացնել «2-րդ մասի» բառերով, «Հայաստանի Հանրապետության» բառերը հանել։
3. 12-րդ կետի 4-րդ ենթակետում «նախարարի» բառից հետո լրացնել «(այսուհետ՝ նախարար)» բառերով։

	
	
Ընդունվել է, խմբագրվել է:


Ընդունվել է, խմբագրվել է:

	4. 16-րդ կետի 1-ին ենթակետը «հետ» բառից հետո լրացնել «(համատեղ)՝ դրանցից յուրաքանչյուրի անդամների ընդհանուր թվի առնվազն մեկ երրորդի ներկայությամբ՝» բառերով, «նպատակով․» բառից հետո լրացնել         «Մանկավարժական, ծնողական և աշակերտական խորհուրդներից որևէ մեկի հետ նաև առանձին հանդիպման մասին Հավակնորդի կողմից գրավոր դիմում ստանալուց հետո՝ 1 աշխատանքային օրվա ընթացքում, կազմակերպել համապատասխան հանդիպումը» բառերով։
	
	Չի ընդունվել:
Հանրակրթության մասին օրենքի 10-րդ հոդվածով խորհրդակցական մարմնին տրվել է լիազորություն՝ մասնակցելու հաստատության արդյունավետ կառավարմանը: Ուստի հաստատության տնօրենի ընտրությունը ամենակարևոր գործընթացն է, որին անհրաժեշտ է խորհրդակցական մարմնի մասնակցությունը, և որը պարտավոր է ապահովել տնօրենը:

	5. 16-րդ կետի 1-ին ենթակետը «օրը» բառից հետո լրացնել «սույն կարգի 15-րդ կետով սահմանված» բառերով։
	
	Ընդունվել է, խմբագրվել է:

	6. 16-րդ կետի 2-րդ ենթակետում «տեղեկատվություն)» բառից և նշանից հետո լրացնել «՝պահպանելով «Անձնական տվյալների պաշտպանության մասին» օրենքի պահանջները.» բառերով և կետադրական նշաններով։
	
	Ընդունվել է:

	7. 16-րդ կետի 4-րդ ենթակետի բովանդակությունը շարադրել առանձին կետով՝ կատարելով սույն կարգի համակալման անհրաժեշտ փոփոխություններ կամ լրացումներ։

	
	
Ընդունվել է:


	8. 18-րդ կետից հետո լրացնել նոր՝ 18․1 կետ՝ հետևյալ բովանդակությամբ՝  «18․1․ Սույն կարգի 16-րդ կետի 1-ին ենթակետով սահմանված խորհուրդների չներկայանալու պատճառով հանդիպումը չկայանալու դեպքում հավակնորդը կարող է մասնակցել մրցույթին»։
	
	Չի ընդունվել 4-րդ դիտարկմանը ներկայացված հիմնավորմամբ:

	9. 18-րդ կետում «մրցույթին» բառից հետո լրացնել «, իսկ խորհուրդների չներկայանալու պատճառով հանդիպումը չկայանալու դեպքում հավակնորդը կարող է մասնակցել մրցույթին:» բառերով և կետադրական նշաններով։
	
	Չի ընդունվել 4-րդ դիտարկմանը ներկայացված հիմնավորմամբ:

	10. 19-րդ կետում «Կրթության պետական կառավարման լիազոր մարմնի ղեկավարի» բառերը փոխարինել «նախարար» բառով։
	
	Ընդունվել է, խմբագրվել է:

	11. 20-րդ կետում «ով»  բառը փոխարինել «որը»  բառով, նույն կետում «կազմը»  բառից առաջ լրացնել «անվանական» բառով, «փոփոխվել» բառից հետո լրացնել «նախարարի հրամանով» բառերով։
	
	Ընդունվել է, խմբագրվել է:

	12. 21-րդ կետում «հաստատելուց»  բառը փոխարինել «հաստատվելուց»  բառով։ 
	
	Ընդունվել է, խմբագրվել է:

	13. 26-րդ կետում «էլեկտրոնային» բառից առաջ լրացնել «հավակնորդների՝ սույն կարգի 12-րդ կետով սահմանված փաստաթղթերն» բառերով։
	
	Ընդունվել է, խմբագրվել է:


	14. 31-րդ կետից հանել «Հայաստանի Հանրապետության կրթության, գիտության, մշակույթի և սպորտի» բառերը։
	
	Ընդունվել է, խմբագրվել է:

	15. 32-րդ կետը «նպատակով» բառից հետո լրացնել «՝ նշելով բացասական եզրակացության պատճառները» բառերով, երկրորդ նախադասությամբ նախատեսված գործողությունների համար սահմանել ժամկետներ։
	
	Ընդունվել է, խմբագրվել է:




	16. 33-րդ կետում «Մասնագիտական հանձնաժողովը  10 աշխատանքային օրվա ընթացքում բոլոր՝ դրական եզրակացություն ունեցող հավակնորդների հետ» բառերը փոխարինել «Փորձաքննության արդյունքներն ստանալուց հետո՝ 10 աշխատանքային օրվա ընթացքում, բայց ոչ ուշ, քան հայտերի ընդունման վերջին օրվանից 20 աշխատանքային օր հետո, Մասնագիտական հանձնաժողովը դրական եզրակացություն ունեցող բոլոր հավակնորդների հետ» բառերով, «որակների» բառից հետո լրացնել «, բարեվարքության» կետադրական նշանով և բառով, «իմացություն» բառից հետո լրացնել «սթրեսային և խնդրահարույց  իրավիճակներում ճիշտ կողմնորոշվելու կարողություն» բառերով։ Նույն կետը լրացնել «Հարցազրույցի ընթացակարգը և գնահատման չափանիշները սահմանվում են նախարարության կողմից և հաստատվում նախարարի հրամանով։» նախադասությամբ։
	
	Ընդունվել է, խմբագրվել է:












Չի ընդունվել՝ լրացուցիչ իրավական ակտ չհաստատելու հիմնավորմամբ:



	17. 34-րդ կետում և Հավելվածի համապատասխան բոլոր կետերում  «մասնակցի» բառերը փոխարինել «հավակնորդի» բառով, «անցակցվում է» բառն ուղղել՝ «անցկացվում է»,  «հարցազրույց» բառից հետո լրացնել                   «(10-15 րոպե)» թվերով և բառով, «ձայնագրվում կամ» բառերը հանել։
	
	Ընդունվել է, խմբագրվել է:


	18. 35-րդ կետում «գնահատում» բառից հետո լրացնել                   «(առավելագույնը՝ 12 միավոր)» բառերով և թվով,
	
	Ընդունվել է, խմբագրվել է:

	19. 36-րդ  կետը շարադրել հետևյալ խմբագրությամբ՝ «36.  Սույն կարգի 33-րդ կետով  սահմանված հարցազրույցի փուլը հաղթահարած են համարվում այն մասնակիցները, որոնց՝ գնահատմանը մասնակցած հանձնաժողովի անդամների գնահատման արդյունքների միջին գնահատականը կազմել է առնվազն 7,5 կամ 8 միավոր:»։
	
	Ընդունվել է մասնակի: Պահպանվել է 8 միավոր:

	20. 37-րդ կետը շարադրել հետևյալ խմբագրությամբ՝ «37․ Հարցազրույցի արդյունքում հավասար միավորներ ունենալու դեպքում հաղթող է համարվում Ձև 4-ում «Զարգացման ծրագիր» բաղադրիչից առավել բարձր միավոր ունեցող հավակնորդը»։
	
	Ընդունվել է, խմբագրվել է:


	21. 39-րդ կետը շարադրել նոր խմբագրությամբ՝ հետևյալ բովանդակությամբ՝ «Մասնագիտական հանձնաժողովը հաղթող մասնակցի տվյալները հարցազրույցի օրվանից հետո՝ 2 աշխատանքային օրվա ընթացքում, եթե առկա չէ գրավոր բողոք, ներկայացնում է համապատասխան լիազոր մարմնին (նախարարության ենթակայության հաստատությունների դեպքում՝ համապատասխան ստորաբաժանմանը)՝ հավակնորդի հետ 5 տարի ժամկետով աշխատանքային պայմանագիր կնքելու համար, բայց ոչ ավելի, քան անձի 65 տարին լրանալը:»։ 

	
	Ընդունվել է:


	22. 40-րդ կետում «1-օրյա ժամկետում» բառերը փոխարինել «1 աշխատանքային օրվա ընթացքում» բառերով։
	
	Ընդունվել է, խմբագրվել է:

	23. 41-րդ կետը «համապատասխան» բառից հետո լրացնել «, բացառությամբ այն դեպքի, երբ առկա է գրավոր բողոք» բառերով։
	
	Ընդունվել է, խմբագրվել է:

	24. 42-րդ կետում «տեսչական մարմնին» բառերը փոխարինել «Հայաստանի Հանրապետության կրթության տեսչական մարմնին (այսուհետ՝ Տեսչական մարմին)» բառերով։
	
	Ընդունվել է, խմբագրվել է: 

	25. 42-րդ կետը շարադրել նոր խմբագրությամբ՝ հետևյալ բովանդակությամբ՝ «42. Հարցազրույցին մասնակցած հավակնորդը հարցազրույցի արդյունքներն ամփոփելուց և հանձնաժողովի որոշում կայացնելուց հետո՝ նույն օրը, արդյունքների հետ համաձայն չլինելու դեպքում, 1 ժամվա ընթացքում, գրավոր բողոք է ներկայացնում Մասնագիտական հանձնաժողովի նախագահին։ Մասնագիտական հանձնաժողովը նույն օրն ուսումնասիրում է գրավոր բողոքը, կայացնում համապատասխան որոշում և արդյունքների մասին գրավոր տեղեկացնում հավակնորդին»։
	
	Չի ընդունվել:
Մասնագիտական հանձնաժողովն իր որոշումը կայացնելուց հետո մեկ ժամվա ընթացքում չի կարող այլ որոշում կայացնել:


	26. 42-րդ կետից հետո լրացնել՝ նոր 42․1 կետ՝ հետևյալ բովանդակությամբ՝ «42.1 Գրավոր բողոքի արդյունքների հետ համաձայն չլինելու դեպքում հավակնորդը հանձնաժողովի համապատասխան որոշում կայացնելուց հետո՝ մեկ աշխատանքային օրվա ընթացքում, կարող է գրավոր բողոք ներկայացնել Տեսչական մարմնին կամ դատարան»։
	
	Չի ընդունվել, քանի որ մրցունթի արդյունքների հետ համաձայն չլինելու դեպքում այդ մասին Մասնագիտական հանձնաժողովին բողոք ներկայացվել չի կարող:

	27. 44-րդ կետը շարադրել նոր խմբագրությամբ՝ հետևյալ բովանդակությամբ՝ «44․ Գրավոր բողոքը Տեսչական մարմինն օրենսդրությամբ սահմանված կարգով ուսումնասիրում է և ընդունում հետևյալ որոշումներից մեկը՝  1) մրցույթի արդյունքները թողնել անփոփոխ. 2) մրցույթի արդյունքները ճանաչել անվավեր»։ 
	
	Ընդունվել է, խմբագրվել է:

	28. 45-րդ կետը շարադրել հետևյալ խմբագրությամբ՝ «Տեսչական մարմնի կողմից տրված եզրակացությանը համաձայն չլինելու դեպքում մրցույթի արդյունքները կարող են բողոքարկվել դատական կարգով»։
	
	Ընդունվել է, խմբագրվել է:

	    29. Ձև 1-ի վերնագրում «համար» բառը փոխարինել «մասին» բառով։
	
	Ընդունվել է, խմբագրվել է:

	 30. Ձև 1-ի 1-ին պարբերությունը շարադրել նոր խմբագրությամբ՝ հետևյալ բովանդակությամբ՝ «Հայաստանի Հանրապետության կառավարության 2023 թվականի փետրվարի 9-ի «Պետական հանրակրթական ուսումնական հաստատության տնօրենի պաշտոնի թափուր տեղի մրցույթի հայտարարման, անցկացման, մասնագիտական հանձնաժողովի ձևավորման, գործունեության և տնօրենի նշանակման կարգը հաստատելու մասին» N 181-Ն որոշմամբ հաստատված՝ հավելված 1-ի 2-րդ, 4-րդ, 7-րդ կամ 41-րդ կետի համաձայն (նշել կետը)՝ հայտարարվում է մրցույթ՝
« ______________________________________________________ » ՊՈԱԿ-ի
                         (ուսումնական հաստատության անվանումը)
տնօրենի պաշտոնի թափուր տեղն զբաղեցնելու համար:»։
	
	Ընդունվել է, խմբագրվել է:


	31. Ձև 4-ի վերնագրում «մրցույթի մասնակցի» բառերը փոխարինել «հավակնորդի» բառով։ 
	
	Ընդունվել է, խմբագրվել է:

	32. Միաժամանակ առաջարկում եմ Ձև 1-ը, Ձև 2-ը, Ձև 3-ը, Ձև 4-ը և դիմումը շարադրել առանձին հավելվածների ձևով՝ Նախագծում կատարելով դրանից բխող փոփոխություններ կամ լրացումներ։
	
	Չի ընդունվել՝ որոշումը լրացուցիչ կետերով ծանրաբեռնելու հավելվաշներով որոշումը ծավալուն դարձնելու հիմնավորմամբ:


	ՀՀ տարածքային կառավարման և ենթակառուցվածքների նախարարություն
	
	ԳՍ/15.2/23048-2023
02.08.2023

	1. Նախագծի 1-ին կետում 181-Ն որոշման նորմատիվ բնույթի նշումն իրականացնել հայերենի այբուբենի «Ն» մեծատառով:
	
	Ընդունվել է, խմբագրվել է:

	2. Հավելվածի 6-րդ կետի 2-րդ ենթակետում «12-րդ հոդվածի» բառերը փոխարինել «12-րդ հոդվածի 3-րդ մասի» բառերով:
	
	Ընդունվել է:

	3. Հավելվածի 7-րդ կետը նախատեսում է, որ լիազոր մարմինը, տնօրենի պաշտոնի թափուր տեղ առաջանալու օրվանից հետո հաշված՝ 45 աշխատանքային օրվա ընթացքում կազմակերպում և անցկացնում է տնօրենի պաշտոնի թափուր տեղի համար մրցույթ՝ սույն կարգի պահանջներին համաձայն։ Սակայն նախագծի մյուս կետերից պարզ է դառնում, որ լիազոր մարմինը միայն կազմակերպում է մրցույթը, իսկ բուն գործընթացն անցկացնում է մասնագիտական հանձնաժողովը։
	
	Ընդունվել է, խմբագրվել է:

	4. Հավելվածի 8-րդ կետի 2-րդ ենթակետում մարզպետարան բառը փոխարինել մարզպետի աշխատակազմ բառերով՝ համաձայն Հայաստանի Հանրապետության Վարչապետի 2022 թվականի դեկտեմբերի 29-ի «Հայաստանի Հանրապետության մարզպետների աշխատակազմերի կանոնադրությունները հաստատելու մասին» թիվ 1550-Լ որոշման:
	
	Ընդունվել է:

	5. Հավելվածի 13-րդ կետը նախատեսում է, որ փաստաթղթերն ամբողջական չլինելու կամ կարգի պահանջներին չհամապատասխանելու դեպքում հավակնորդը 2 աշխատանքային օրվա ընթացքում հնարավորություն է ունենում թերությունները շտկելու, սակայն 26-րդ կետի հետ առաջանում է հակասություն, քանի որ, ըստ 26-րդ կետի լիազոր մարմնի համապատասխան ստորաբաժանումը սույն կարգի 8-րդ կետով սահմանված մրցույթին մասնակցելու մասին հայտերն ընդունելու ժամկետն ավարտվելուց հետո՝ 1 աշխատանքային օրվա ընթացքում, էլեկտրոնային եղանակով ներկայացնում է մասնագիտական հանձնաժողովին։ Տվյալ դեպքում, եթե հավակնորդը փաստաթղթերը ներկայացրել է հայտերն ընդունելու ժամկետն ավարտելու օրը կամ մեկ օր առաջ հնարավորություն չի ունենում անհամապատասխանության դեպքում շտկումներ կատարելու։
	
	Չի ընդունվել: Հավակնորդը սահմանված ժամկետում էլեկտրոնային հայտագրման դեպքում անհրաժեշտ է, որ հաշվի առնի լրամշակման ներկայացնելու մասով կարգավորման բացակայությունը և ողջամիտ ժամկետում ներկայացնի էլեկտրոնային հայտը:

	6. Հավելվածի 14-րդ կետում էլեկտրոնային եղանակով փաստաթղթերը ներկայացնելու դեպքում բնօրինակները ներկայացվում են «հարցազրույցի օրը» բառերը փոխարինել «մինչև հայտերի ընդունման ժամկետի ավարտը» բառերով։
	
	Չի ընդունվել: Նպատակահարմար է փաստաթղթերի բնօրինակները ներկայացնել հարցազրույցի օրը:

	7. Հավելվածի 15-րդ կետում հանել «հայտը ներկայացնելու օրը» բառերը։ 
	
	Չի ընդունվել: Հիմնավոր չէ նույն օրը դիմում չգրելու առաջարկը:

	8. Հավելվածի 16-րդ կետում ավելացնել  նոր՝ 5-րդ ենթակետ՝ հստակեցնելով, թե տնօրենի պաշտոնի թափուր տեղը չհամալրվելու դեպքում՝ նախորդ մրցույթի հավակնորդը  քանի անգամ  կարող է մասնակցել հայտարարված նոր մրցույթին:
	
	Չի ընդունվել: Որևէ սահմանափակում չկա:

	9. Հավելվածի 19-րդ կետը շարադրել հետևյալ բովանդակությամբ.
Տնօրենների հավակնորդների զարգացման ծրագրերը փորձաքննության,  ինչպես նաև զարգացման ծրագրերի վերաբերյալ դրական կամ բացասական եզրակացություն տրամադրելու նպատակով՝ Կրթության պետական կառավարման լիազոր մարմնի ղեկավարի հրամանով  ձևավորվում է մասնագիտական հանձնաժողով։
	
	Չի ընդունվել:
Փորձաքննությունն իրականացնում են երաշխավորված կազմակերպությունները, իսկ Մասնագիտական հանձնաժողովը ներկայացնում է փորձաքննության:

	10. Հավելվածի 26-րդ կետում «էլեկտրոնային եղանակով» բառերից առաջ ավելացնել «հավակնորդի զարգացման ծրագիրը» բառերը։ Ինչպես նաև առաջարկվում է 3 աշխատանքային օրվա ընթացքում էլեկտրոնային եղանակով մրցույթին մասնակցելու մասին հայտերն ընդունելու ժամկետն ավարտվելուց հետո լիազոր մարմնի համապատասխան ստորաբաժանման կողմից հավակնորդների փաստաթղթերը ներկայացվի մասնագիտական հանձնաժողովին։
	
	Չի ընդունվել: 
12-րդ կետով սահմանված փաստաթղթերի ցանկում է նաև զարգացման ծրագիրը: 
3 աշխատանքային օրը երկար ժամանակ է լինելու՝ հաշվի առնելով գործընթացի ամբողջ ընթացքի համար սահմանված ժամկետները:

	11. Հավելվածի 25-րդ կետը նախատեսում է, որ մասնագիտական հանձնաժողովը մշակում և նախարարի հաստատմանն է ներկայացնում հավակնորդի զարգացման ծրագրի գնահատման չափանիշները։ Հավելվածի տվյալ կետը հակասում է ՀՀ ԿԳՄՍ նախարարի 18․04․2023թ․ թիվ 399-Ա հրամանի դրույթներին, քանի որ նախարարի հրամանով արդեն իսկ հաստատվել են պետական ուսումնական հաստատության տնօրենի թափուր տեղի մրցույթի հավակնորդի զարգացման ծրագրի գնահատման չափանիշները։
	
	Ընդունվել է, խմբագրվել է՝
2022 թվականի սեպտեմբերի 22-ի N 35-Ն հրամանի պահանջներին համապատասխան:

	12. Հավելվածի 30-րդ կետով նախատեսված արտագրությունների դեպքերի բացահայտումը  և այդ փաստի արձանագրումը կարող է լինել խնդրահարույց։ Դպրոցների կառավարման մոդելների, շենքային պայմանների, զարգացման ծրագրի կազմման պահանջների նմանությունն ու համընդհանրությունը կարող են բերել կրկնությունների, որոնք արտագրություն համարելը սխալ կլինի։ Հստակ չեն արտագրությունների բացահայտման մեխանիզմները, ինչը կարող է հանգեցնել սուբյեկտիվ վերաբերմունքի։
	
	  Ընդունվել է ի գիտություն: Բարձրացված խնդիրների հետ կապված ռիսկը հնարավորինս մեղմելու համար կսահմանվի արտագրությունների կամ կրկնությունների թույլատրելի սահմանաչափ՝ հաշվի առնելով, որ կրթության բովանդակության ապահովումը կարող է ենթադրել նման սկզբունք և մոտեցում, սակայն պետք չէ բացառել արտագրությունների փաստը, որով պարզ է դառնում հավակնորդի մոտեցումն առհասարակ հաստատության կառավարման լրջությանը և ռազմավարական պլանավորման հնարավորությունը:

	13. Հավելվածի 32-րդ կետը շարադրել հետևյալ բովանդակությամբ.
Կազմակերպության ներկայացրած փորձաքննության արդյունքների հիման վրա մասնագիտական հանձնաժողովը քննարկում և 3 աշխատանքային օրվա ընթացքում հավակնորդի զարգացման ծրագրի վերաբերյալ տալիս է դրական կամ բացասական եզրակացություն՝  այդ մասին գրավոր տեղեկացնելով լիազոր մարմնին։
	
	Չի ընդունվել: Մասնագիտական հանձնածողովը հավակնորդի զարգացման ծրագրի վերաբերյալ դրական կամ բացասական եզրակացություն չի տալիս:

	14. Հավելվածի 33-րդ կետով նախատեսվող մասնագիտական հանձնաժողովի կողմից անցկացվող հարցազրույցը զրկում է լիազոր մարմնին իր ենթակայությամբ գործող ուսումնական հաստատությունների տնօրենների ընտրության /նշանակման/ գործընթացին իրական մասնակցությունից, ինչն անուղղակիորեն հանգեցնում է ուսումնական հաստատությունների կենտրոնացված կառավարման։ Ինչն էլ իր հերթին խոչընդոտում է մարզպետների՝ օրենսդրությամբ իրենց վերապահված իրավասությունների սահմաններում մարզի տարածքում կառավարության տարածքային քաղաքականության իրականացմանը կրթության բնագավառում։ 
Ելնելով վերոգրյալից՝ առաջարկվում է ուսումնական հաստատությունների տնօրենների հետ հարցազրույցների իրականացումը վերապահել համապատասխան լիազոր մարմնին։
	
	Չի ընդունվել: 
Հաշվի առնելով, որ հանրակրթության բարեփոխումների հիմքում դրված է կրթության որակի բարձրացումն ուսումնական հաստատություններում, որի պատասխանատվությունը դրված է տնօրենի վրա, և հաստատության տնօրենի ընտրությունը կատարվում է զարգացման ծրագրի հիման վրա, իսկ նրա հետագա պաշտոնավարման շարունակականությունը պայմանավորված է դրա իրականացմամբ, ուստի հարցազրույցն այն գործիքակազմն է, որով կարող են վեր հանվել զարգացման ծրագրի կազմման, դրա իրականացման պատկերացումներ: Հարկ է նշել, որ ծավալուն բարեփոխումների այս փուլում զարգացման ծրագրից ըստ էության հարցադրումներ կարող է անել պետական քաղաքականությունը մշակող լիազոր մարմնի մասնագիտական հանձնաժողովը:


	15. Հակասություն է առաջանում նաև 27-րդ և 33-րդ կետերում նշված ժամկետների մասով։ 27-րդ կետում՝ հարցազրույցն անցկացվում է հայտերի ընդունման վերջին օրվանից հետո 20 աշխատանքային օրվա ընթացքում, իսկ 33-րդ կետում՝ Մմսնագիտական հանձնաժողովը  10 աշխատանքային օրվա ընթացքում բոլոր՝ դրական եզրակացություն ունեցող հավակնորդների հետ անցկացնում է հարցազրույց։
	
	Ընդունվել է, խմբագրվել է:

	16. Հավելվածի 39-րդ կետը շարադրել հետևյալ բովանդակությամբ.
 Հավակնորդներից որևէ մեկի հաղթող ճանաչվելու դեպքում  լիազոր մարմինը հավակնորդի հետ 5 տարի ժամկետով կնքում է աշխատանքային պայմանագիր, բայց ոչ ավելի, քան անձի 65 տարին լրանալը:
	
	Չի ընդունվել:
Հավելվածի 39-րդ կետը խմբագրվել է:

	Հավելվածի 40-րդ կետը շարադրել հետևյալ բովանդակությամբ.
Մասնագիտական հանձնաժողովի կողմից բոլոր հավակնորդների զարգացման ծրագրերի վերաբերյալ բացասական եզրակացություն տրամադրելու կամ հարցազրույցին հավակնորդներից ոչ մեկի չներկայանալու կամ հարցազրույցի արդյունքում հավակնորդներից որևէ մեկի հաղթող չճանաչվելու դեպքում կամ մրցույթի արդյունքում հաղթող ճանաչված հավակնորդի կողմից դիմում չներկայացնելու դեպքերում՝ լիազոր մարմինը 3 աշխատանքային օրվա ընթացքում հայտարարում է նոր մրցույթ՝ սույն կարգի պահանջներին համապատասխան։
	
	
Հավանական չէ, որ նման գործընթացով անցնող հավակնորդը հաղթող ճանաչվի և դիմում չներկայացնի: Հակառակ դեպքում՝ առաջնորդվում են 41-րդ կետով:

	Հավելվածի 42-րդ կետում անդրադարձ է կատարվում միայն հարցազրույցին մասնակցած հավակնորդի հարցազրույցի արդյունքների բողոքարկմանը, մինչդեռ որևէ կերպ անդրադարձ չի կատարվում հավակնորդի զարգացման ծրագրի վերաբերյալ փորձաքննություն իրականացնող կազմակերպության կողմից կազմված տեղեկանքում գնահատված միավորներին  և մասնագիտական հանձնաժողովի կողմից տրված եզրակացությունը բողոքարկելու հնարավորությանը:
	
	Գրավոր բողոք կարող է ներկայացվել նաև փորձաքննության արդյունքների հետ անհամաձայնության դեպքում՝  արդյունքները կարող են բողոքարկվել Հայաստանի Հանրապետության կրթության տեսչական մարմնին (այսուհետ՝ Տեսչական մարմին) կամ դատարան:


	Հավելվածի 45-րդ կետում «դեպքում» բառից հետո ավելացնել «հավակնորդը» բառը։
Հավելվածի նոր խմբագրությամբ շարադրված վավերապայմաններում որոշման բառից հետո նշված «չակերտ» կետադրական նշանը հանել:
	
	Ընդունվել է:

	· Անդրադառնալով «Հանրակրթության մասին» ՀՀ օրենքի 12-րդ հոդվածի 9-րդ մասի պահանջին, համաձայն որի` մրցույթի անցկացման նպատակով կրթության պետական կառավարման լիազոր մարմինը ձևավորում է մասնագիտական հանձնաժողով, որի դրական եզրակացությունը հիմք է տնօրենի նշանակման համար, իսկ տնօրենի պաշտոնի թափուր տեղի մրցույթը հայտարարում է համապատասխան լիազոր մարմինը, կրթության պետական կառավարման լիազոր մարմնի կողմից ձևավորված մասնագիտական հանձնաժողովի գործառույթն ավարտվում է դրական կամ բացասական եզրակացություն տրամադրելու գործողությամբ, հետևաբար նշված հանձնաժողովը հանրակրթական ուսումնական հաստատության տնօրենի պաշտոնի թափուր տեղի մրցույթի համար դիմած հավակնորդների հետ հարցազրույց անցկացնելու իրավասությամբ օժտված չէ:
«Տարածքային կառավարման մասին» ՀՀ օրենքի 13-րդ հոդվածի 1-ին մասի 1-ին և 2-րդ կետերի համաձայն` մարզպետը կրթության բնագավառում մարզային ենթակայության պետական ուսումնական հաստատություններում իրագործում է պետական հանրակրթական ծրագրեր և կազմակերպում է մարզային ենթակայության պետական ուսումնական հաստատությունների աշխատանքը: Իսկ «Պետական ոչ առևտրային կազմակերպությունների մասին» ՀՀ օրենքի 14-րդ հոդվածով, ինչպես նաև «Հանրակրթության մասին» ՀՀ օրենքի 31-րդ հոդվածով սահմանված են լիազոր պետական մարմնի և տարածքային կառավարման մարմինների իրավասությունները, համաձայն որոնց լիազորված պետական մարմինն իրականացնում է պետական կազմակերպության ընդհանուր կառավարումը, ապահովում է նրա բնականոն գործունեությունը և պատասխանատվություն է կրում դրանց չկատարման կամ անպատշաճ իրականացման համար:
Ներկայացված իրավակարգավորումները կարևորելով և անդրադառնալով հավելվածով ամրագրված մասնագիտական հանձնաժողովի կողմից դրական եզրակացություն ունեցող հավակնորդների հետ հարցազրույցի անցկացման գործընթացին՝ պետական կազմակերպության ընդհանուր կառավարման լիազորության իրականացման պարագայում լիազոր մարմինը զրկվում է հավակնորդների կարողունակությունների, նրանց կողմից ներկայացված զարգացման ծրագրերի, նրանց աշխատանքային ստաժի, մասնագիտական գործունեության, ինչպես նաև անձնային որակների և նրանց ճանաչողության գնահատումից։
	
	Չի ընդունվել:  Մասնագիտական հանձնաժողովի գործառույթների հետ կապված որևէ սահմանափակող դրույթ չկա, թե հարցազրույցի արդյունքում եզրակացությունն ինչի հիման վրա է կազմվում:

	ՀՀ արդարադատության նախարարություն

		1. Նախագծին կից նեկայացված հավելվածի (այսուհետ՝ Հավելված) 3-րդ կետի համաձայն՝ «Հաստատության տնօրենի պաշտոնի թափուր տեղի համար մրցույթ չի հայտարարվում և չի անցկացվում հուլիսի 9-ից մինչև օգոստոսի 20-ը ներառյալ ընկած ժամանակահատվածում։ Նշված ժամանակահատվածը չի ներառվում նաև սույն կարգի 2-րդ և 7-րդ կետերով սահմանված ժամկետների հաշվարկում։»:
	Նշված կարգավորման նպատակը հասկանալի չէ, ուստի անհրաժեշտ է Նախագծին կից ներկայացված հիմնավորման մեջ անդրադառնալ, թե ինչու Հաստատության տնօրենի պաշտոնի թափուր տեղի համար մրցույթ չի հայտարարվում և չի անցկացվում հուլիսի 9-ից մինչև օգոստոսի 20-ը ներառյալ ընկած ժամանակահատվածում։

	
	Ընդունվել է,  նշված կարգավորումը  հիմնավորվել է Նախագծին կից ներկայացված հիմնավորման մեջ: 

	2. Հավելվածի 4-րդ կետի համաձայն՝ «Տնօրենի անձնական դիմումի հիման վրա պաշտոնից ազատման, մահվան, դատարանի օրինական ուժի մեջ մտած մեղադրական (վարչական կամ մանկավարժական պաշտոն զբաղեցնելու սահմանափակման, ազատազրկման) դատավճռի առկայության դեպքերում, ինչպես նաև սույն կարգի 10-րդ և 41-րդ կետերով սահմանված դեպքերում, ըստ անհրաժեշտության, լիազոր մարմինը՝ ըստ ենթակայության, թափուր տեղ առաջանալուց  հետո՝ 1 աշխատանքային օրվա ընթացքում, նշանակում է հաստատության տնօրենի պարտականությունները կատարող կամ ժամանակավոր պաշտոնակատար։»:
	Գտնում ենք, որ անհրաժեշտ է վերանայել 41-րդ կետին կատարած հղումը, նկատի ունենալով, որ Հավելվածի 4-րդ կետում խոսք է գնում հաստատության տնօրենի պարտականությունները կատարող կամ ժամանակավոր պաշտոնակատար նշանակելու դեպքերի մասին, իսկ կարգի 41-րդ կետը առնչվում է հաղթող հավակնորդի տվյալների ներկայացմանը: 

	
	Ընդունվել է, ուղղումը կատարվել է:

	3. Հավելվածի 11-րդ կետի 1-ին ենթակետի համաձայն՝ «Հաստատության տնօրենի ընտրության համար անցկացվող մրցույթին կարող է մասնակցել Հայաստանի Հանրապետության քաղաքացի հանդիսացող այն անձը, որը`
	1) բավարարում է «Հանրակրթության մասին» օրենքի 12-րդ հոդվածի 21-րդ և 22-րդ մասերով սահմանված պահանջներին»:
	Այս առումով առաջարկում ենք վերանայել նշված ձևակերպումը, նկատի ունենալով, որ օրենքի 12-րդ հոդվածի 21-րդ և 22-րդ մասերում ներկայացված են այն պայմանները, որոնց առկայության պարագայում Պետական ուսումնական հաստատության տնօրեն և համակարգող չի կարող առաջադրվել:

	
	Ընդունվել է, Հավելվածի 11-րդ կետի 1-ին ենթակետը խմբագրվել է:

	4. Հավելվածի 14-րդ կետի համաձայն՝ «Հավակնորդը կարող է փաստաթղթերը ներկայացնել էլեկտրոնային եղանակով՝ հայտարարության մեջ նշված էլեկտրոնային փոստի հասցեին: Էլեկտրոնային եղանակով փաստաթղթերը ներկայացնելու դեպքում բնօրինակները ներկայացվում են  հարցազրույցի օրը:»:
	Առաջարկում ենք նախատեսել դրույթ այն մասին, թե ինչ պետք է արվի, եթե հավակնորդը բնօրինակ փաստաթղթերը ներակայացրել է հարցազրույցի օրը, իսկ վերջիններս չեն համապատասխանել տեսաներածված տարբերակներին:  

	
	Ընդունվել է, 14-րդ կետը լրացվել է հետևյալ բովանդակությամբ.
«Ներկայացված փաստաթղթերի անհամապատասխանության դեպքում հավակնորդը չի մասնակցում հարցազրույցին:»:

	5. Հավելվածի 16-րդ կետի համաձայն՝ «Հաստատության տնօրենը պարտավոր է՝
1) հավակնորդի դիմումն ստանալու հաջորդ աշխատանքային օրը սույն կարգի 15-րդ կետով սահմանված հանդիպման մասին տեղեկատվությունը հրապարակել հաստատության պաշտոնական կայքում և 3 աշխատանքային օրվա ընթացքում ապահովել հավակնորդի հանդիպումը տվյալ հաստատության մանկավարժական, ծնողական և աշակերտական խորհուրդների հետ՝ զարգացման ծրագիրը կազմելու համար առաջարկություններ լսելու նպատակով. (…) 
	Սույն դրույթը անհրաժեշտ է վերանայել, քանի որ հաստատությունը մրցույթին մասնակցելու համար դիմում կարող է ստանալ այն դեպքում, եթե հաստատության տնօրենի հաստիքը թափուր է, ուստի՝ տնօրենը չի կարող ստանալ դիմումները:

	
	Չի ընդունվել: Հավելվածի 15-րդ կետում նշված է «այսուհետ՝ տնօրեն» ձևակերպումը:

	6. Հավելվածում անհրաժեշտ է վերանայել կետերի հերթական համարակալումը, մասնավորապես՝ 17-րդ և 18-րդ կետերում:

	
	Ընդունվել է, համարակալումն ուղղվել է:

	7. Հավելվածի 17-րդ կետի համաձայն՝ «Սույն կարգի 16-րդ կետի 1-ին ենթակետով սահմանված հանդիպումներն անցկացնելուց հետո համապատասխան խորհուրդները 1 աշխատանքային օրվա ընթացքում կազմում են արձանագրություն հանդիպումը կայանալու մասին և ներկայացնում հրապարակման՝ հաստատության պաշտոնական կայքում:»:
	Այս առումով առաջարկում ենք հստակ նշել, թե որ խորհուրդների մասին է խոսքը՝ որոշակիությունն ապահովելու նպատակով: 

	
	Չի ընդունվել,  Հավելվածի 16-րդ կետի 1-ին ենթակետով սահմանված են խորհուրդները:

	8. Հավելվածի 20-րդ կետի համաձայն՝ «Մասնագիտական հանձնաժողովը կազմված է առավելագույնը 10 անդամից, որի կազմում ընդգրկվում են նախարարի՝ տվյալ ոլորտը համակարգող տեղակալը (բացակայության դեպքում՝ նրան փոխարինող նախարարի տեղակալը), որն ի պաշտոնե մասնագիտական հանձնաժողովի նախագահն է, ինչպես նաև երեք ներկայացուցիչ՝ նախարարության հանրակրթության վարչությունից և մեկական ներկայացուցիչներ՝ անձնակազմի կառավարման և իրավաբանական վարչություններից, մեկ ներկայացուցիչ Երևանի քաղաքապետարանի կամ Տարածքային կառավարման և ենթակառուցվածքների նախարարության՝ հանրակրթության ոլորտը համակարգող ստորաբաժանումից (համապատասխան ենթակայության հաստատության մրցույթի դեպքում), «Կրթության զարգացման և նորարարությունների ազգային կենտրոն» հիմնադրամից, «Կրթական տեխնոլոգիաների ազգային կենտրոն» ՊՈԱԿ-ից և «Հանրապետական մանկավարժահոգեբանական կենտրոն» պետական ոչ առևտրային կազմակերպությունից: Մասնագիտական հանձնաժողովի անվանական կազմը կարող է փոփոխվել նախարարի հրամանով:
	Այս առումով գտնում ենք, որ անհրաժեշտ է հանել «առավելագույնը» բառը, նկատի ունենալով, որ 20-րդ կետում հստակ թվարկված է հանձնաժողովի կազմը: 

	
	Ընդունվել է, կետը խմբագրվել է:

	9. Հավելվածի 27-րդ կետի համաձայն՝ «Մասնագիտական հանձնաժողովը հավակնորդի զարգացման ծրագիրն ստանալուց հետո՝ 1 աշխատանքային օրվա ընթացքում, այն ներկայացնում է փորձաքննության` առանց հավակնորդի անձնական տվյալները նշելու: Հարցազրույցն անցկացվում է հայտերի ընդունման վերջին օրվանից հետո 20 աշխատանքային օրվա ընթացքում:»: 
	Գտնում ենք, որ անհրաժեշտ է նախատեսել լրացուցիչ մեխանիզմներ՝ ընթացակարգի գաղտնիությունը ապահովելու նպատակով:


	
	Չի ընդունվում, քանի որ գաղտնիության պահպանման փաստը հնարավոր չէ 1 անդամի միջոցով՝ ամենօրյա ռեժիմով: Գաղտնիության պահպանումն այն անձանց շրջանակում է, ովքեր ստանում են զարգացման ծրագրերը, փոխանցում կազմակերպություններին, ինչի հետևանքով կազմակերպություններն էլ են դառնում գաղտնիություն պահպանող: Հավակնորդը նույնպես գաղտնիություն պահպանող է համարվում:

	10. Հավելվածի 29-րդ կետի համաձայն՝ Փորձաքննությունն իրականացվում է ուղղակի կամ մրցութային դրամաշնորհի արդյունքում ընտրված կազմակերպության (այսուհետ՝ կազմակերպություն) կողմից:
	Այս առումով անհրաժեշտ է հստակեցնել, թե որն է համարվում ուղղակի ընտրություն, և առհասարակ ում կողմից է ընտրվելու փորձաքննություն իրականացնող կազմակերպությունը և ինչպես։
	
	Ուղղակի դրամաշնորհը դրամաշնորհի տեսակ է, որն իրականացվում է ոչ մրցութային ձևով: 
Պատվիրատուի կողմից սահմանվելու է փորձաքննություն  իրականացնող կազմակերպության ընտրության ձևը, որն իրականացվելու է ուղղակի կամ մրցութային դրամաշնորհի ձևով: 


	ՀՀ վարչապետի աշխատակազմ
	
	02/11/35335-2023
16.10.2023

	Սոցիալական հարցերի վարչություն
	
	

	1. Նախագծի 1-ին կետով նախատեսվում է Կառավարության 06.02.2023թ. N 181-Ն որոշման (այսուհետ՝ որոշում) հավելվածը շարադրել նոր խմբագրությամբ, սակայն դրա արդյունքում հակասություն է առաջանում որոշման վերնագրի, 1-ին կետի և նախագծով փոփոխվող հավելվածի վերնագրի միջև:

	
	2023 թվականի հունիսի 6-ին ««Հանրակրթության մասին» օրենքում փոփոխություններ և լրացումներ կատարվեցին այն հիմնավորմամբ, որ սույն կարգում առկա էր բողոքարկման գործընթաց, որի վերաբերյալ կարգավորումը հակասում էր «Հանրակրթության մասին» օրենքի 29-րդ հոդվածի 1-ին մասի 6-րդ կետի պահանջին: 
Լիազորող նորմում ավելացվեց «բողոքարկում» բառը: 


	2. Նախագծի 2-րդ կետն անհրաժեշտ է խմբագրել, քանի որ առկա ձևակերպմամբ հավելվածի 29-րդ կետի 1-ին ենթակետի ուժի մեջ մտնելու ժամկետ է սահմանվում 2024 թվականի հունվարի 1-ն այն դեպքում, երբ 29-րդ կետն ուժի մեջ է մտնում սույն որոշման պաշտոնական հրապարակմանը հաջորդող օրվանից, ինչի արդյունքում կառաջանա հակասություն նախագծի 2-րդ կետով առաջարկվող կարգավորման երկու մասերի միջև: Բացի այդ, ավելորդ է «իսկ մինչ այդ՝ տնօրենի զարգացման ծրագրում արտագրությունների ստուգումն իրականացվելու է փորձաքննություն իրականացնող կազմակերպության կողմից» ձևակերպումը, քանի որ նույն միտքն առկա է հավելվածի 30-րդ կետում: Միաժամանակ, անհասկանալի է, թե ինչու է ընդամենը շուրջ երկու ամիս ժամանակահատվածի համար սահմանվում նման կարգավորում, որը մինչև 2024 թվականի հունվարի 1-ը կարող է և չգործադրվել համապատասխան մրցույթներ չլինելու պատճառով: Հարկ է նաև նկատի ունենալ, որ կազմակերպության կողմից տնօրենի զարգացման ծրագրի փորձաքննություն իրականացնելու մասին նախագծի սույն և հավելվածի համապատասխան կետերի դրույթները չեն բխում «Հանրակրթության մասին» օրենքի (այսուհետ՝ օրենք) 12-րդ հոդվածի 9-րդ մասի պահանջից, ըստ որի՝ «Մրցույթի անցկացման նպատակով կրթության պետական կառավարման լիազոր մարմինը ձևավորում է մասնագիտական հանձնաժողով, որի դրական եզրակացությունը հիմք է տնօրենի նշանակման համար:»:

	
	Ընդունվել է:










Տնօրենի թափուր տեղ առաջանալու հիմքերով պայմանավորված՝  միջինում գրեթե յուրաքանչյուր օր տրվում է տնօրենի թափուր տեղի համար հայտարարություն: Ուստի՝ նպատակահարմար չէ կարգից դուրս թողնել այս դրույթը և այն սահմանել ավելի ուշ, կամ գործող դրույթը կարգից հանել՝ այլընտրանք չառաջարկելով:
Պետական լիազորված մարմնի ղեկավարի հրամանով  ձևավորված մասնագիտական հանձնաժողովն ունի իր գործառույթները, մասնավորապես՝ հարցազրույցի անցկացումը, որի դրական արդյունքի դեպքում հավակնորդի հետ լիազոր մարմնի ղեկավարը կնքելու է պայմանագիր:  Մասնագիտական հանձնաժողովի գործառույթներից մեկն էլ անցումային դրույթով սահմանված ժամկետից հետո լինելու է զարգացման ծրագրի՝ ինքնուրույն գրված լինելու փաստի ստուգումը, դրանից հետո երաշխավորված կազմակերպության փորձաքննությանը ներկայացնելը:
Ստացված դրական եզրակացության հիման վրա  հավակնորդի հետ հարցազրույցի անցկացումը և եզրակացություն տրամադրումը մնում է մասնագիտական հանձնաժողովի գործառույթ և չի հակասում «Հանրակրթության մասին» օրենքի պահանջին:

	3. Նախագծի հավելվածի վերնագիրը չի համապատասխանում օրենքի 29-րդ հոդվածի 1-ին մասի 6-րդ կետի պահանջին, ըստ որի Կառավարությունը «հաստատում է պետական ուսումնական հաստատության տնօրենի թափուր տեղի մրցույթի հայտարարման, անցկացման, մասնագիտական հանձնաժողովի ձևավորման, գործունեության և տնօրենի նշանակման կարգը»:

	
	2023 թվականի հունիսի 6-ին ««Հանրակրթության մասին» օրենքում փոփոխություններ և լրացումներ կատարվեցին այն հիմնավորմամբ, որ սույն կարգում առկա էր բողոքարկման գործընթաց, որի վերաբերյալ կարգավորումը հակասում էր «Հանրակրթության մասին» օրենքի 29-րդ հոդվածի 1-ին մասի 6-րդ կետի պահանջին: 
Լիազորող նորմում ավելացվեց «բողոքարկում» բառը: 


	4. Հավելվածի 4-րդ կետում անհասկանալի է «ըստ անհրաժեշտության» հաստատության տնօրենի պարտականությունները կատարող կամ ժամանակավոր պաշտոնակատար նշանակելու մասին դրույթը:

	
	Ընդունվել է:

	5. Հավելվածի 6-րդ կետի համաձայն, հաստատության տնօրենի ժամանակավոր պաշտոնակատար կամ տնօրենի պարտականությունները կատարող կարող է նշանակվել տվյալ հաստատության խորհրդի անդամ չհանդիսացող տնօրենի տեղակալը կամ օրենքի 12-րդ հոդվածի 3-րդ մասի պահանջներին համապատասխանող անձը, մինչդեռ օրենքի վերոհիշյալ հոդվածը վերաբերում է պետական ուսումնական հաստատության ղեկավարման իրավունքի (հավաստագրի) համար  դիմելուն: Առաջարկվող ձևակերպումից հետևում է, որ հաստատության տնօրենի ժամանակավոր պաշտոնակատար կամ տնօրենի պարտականությունները կատարող կարող է նշանակվել այն անձը, ով «դիմել է պետական ուսումնական հաստատության ղեկավարման իրավունքի (հավաստագրի) համար» (այսինքն՝ հնարավոր է դեռ չի ստացել հավաստագիր)  և «ունի կրթության ոլորտի բարձրագույն կրթություն և վերջին 10 տարվա ընթացքում մանկավարժական, գիտամանկավարժական աշխատանքի և կրթության կառավարման ոլորտի առնվազն յոթ տարվա ընդհանուր աշխատանքային ստաժ»: Բացի այդ, անհրաժեշտ ենք համարում վերոհիշյալ կետում նաև օրենքով սահմանված սահմանափակումներ նախատեսել հաստատության տնօրենի ժամանակավոր պաշտոնակատարի կամ տնօրենի պաշտոնին նշանակվող անձանց համար:

	
	Ընդունվել է:

	6. Նախագծից անհրաժեշտ է հանել հավելվածի 11-րդ կետի 3-րդ ենթակետը, 12-րդ կետի 5-րդ ենթակետը, 15-16-րդ կետերը՝ դրանցով առաջարկվող կարգավորումները նախատեսելով տնօրենի պաշտոնի հավակնորդի կողմից մրցույթին մասնակցելու հայտ ներկայացնելուց հետո, քանի որ՝
1)  մինչ հայտ ներկայացնելը դիմողը տվյալ պաշտոնի հավակնորդի կարգավիճակ չի ունենա, ինչպես նաև որևէ կերպ հավաստված չի լինի նրա թեկնածության համապատասխանությունն օրենքի պահանջներին,
 2) դիմողը տվյալ հաստատության մանկավարժական, ծնողական և աշակերտական խորհուրդների հետ հանդիպելուց հետո կարող է պարզապես հրաժարվել մրցույթին մասնակցելուց՝ ավելորդ վարչարարություն հարուցելով հաստատության համար:

	
	Չի ընդունվել, քանի որ ՀՀ ուսումնական հաստատություններում կառավարման նոր մոդելին անցնելու ողջ տրամաբանությունը տնօրենի կողմից բովանդակային պատասխանատվություն կրելն է, որի համար վերջինս պետք է կազմի հաստատության զարգացման ծրագիրը, ինչից պարզ է դառնալու, թե որքանով է հավակնորդը պատկերացնում հաստատության զարգացման հեռանկարը, ինչպես է իրականացնելու այն բոլոր քայլերը, որոնք միտված են լինելու հաստատությունում կրթության որակի բարձրացմանը, նոր չափորոշչով կրթություն կազմակերպելուն:
Այդ համատեքստում կարևորվում է  տվյալ հաստատության գործունեության վերաբերյալ հավակնորդին անհրաժեշտ տեղեկատվությունը տվյալ հաստատության մանկավարժական, ծնողական և աշակերտական խորհուրդների հետ առանձին  հանդիպումներ կազմակերպելու միջոցով ստանալը:


	7. Հավելվածի 15-16-րդ կետերում հստակեցման ենթակա է մանկավարժական, ծնողական և աշակերտական խորհուրդների հետ հավակնորդի հանդիպման ձևաչափի հարցը (լինելու է մեկ ընդհանուր հանդիպում, թե՞ առանձին հանդիպումներ):

	
	Ընդունվել է:

	8. Մեր կարծիքով, լրացուցիչ քննարկման անհրաժեշտություն ունի նախագծով առաջարկվող մրցույթի արդյունքների բողոքարկման մեխանիզմը: Մասնավորապես, հավելվածի 42-րդ կետի համաձայն, մասնագիտական հանձնաժողովը հարցազրույցի փուլում հաղթող հավակնորդի տվյալները ներկայացնում է լիազոր մարմնին, եթե առկա չէ գրավոր բողոք, սակայն բացակայում է որևէ կարգավորում նախքան Տեսչական մարմնին դիմելը, գրավոր բողոքի առկայության դեպքում դրա քննարկման ընթացակարգի մասին: Սույն դիտարկումը վերաբերելի է նաև 45-46-րդ կետերին: Օրինակ, 46-րդ կետում ուղղակիորեն սահմանված է, որ հավակնորդը կարող է մրցույթի արդյունքները բողոքարկել Տեսչական մարմին գրավոր բողոքի արդյունքների հետ համաձայն չլինելու դեպքում:

	
	Ընդունվել է,  նախագծով առաջարկվող մրցույթի արդյունքների բողոքարկման մեխանիզմը վերանայվել է:

	9. Խմբագրման ենթակա է հավելվածի 44-րդ կետը: Դրա 1-ին ենթակետի ձևակերպումից հետևում է, որ մրցույթի արդյունքներն անվավեր են ճանաչվում «օրենսդրությամբ նախատեսված դեպքերում և կարգով հավակնորդի կողմից սույն կարգի պահանջների խախտման» հիմքով, ինչը բացառում է մրցույթն անցկացնողի կողմից օրենսդրության պահանջների խախտման հիմքով մրցույթի արդյունքներն անվավեր ճանաչելու հնարավորությունը: 2-րդ ենթակետը նախատեսում է մրցույթի արդյունքները դատական կարգով անվավեր ճանաչելու հնարավորություն այն դեպքում, երբ նույն կարգավորումը կրկնվում է հավելվածի 48-րդ կետում:



	
	Ընդունվել է:

	Վարչապետի աշխատակազմի տեսչական մարմիների աշխատանքների համակարգման գրասենյակի ղեկավար
	
	

	Քննության առնելով «Հայաստանի Հանրապետության կառավարության 2023 թվականի փետրվարի 9-ի N 181-Ն որոշման մեջ փոփոխություն կատարելու մասին» որոշման նախագիծը (այսուհետ՝ Նախագիծ)՝ հայտնում եմ հետևյալը.	
Նախագծի հավելվածի 46-րդ կետի համաձայն՝ գրավոր բողոքի արդյունքների հետ համաձայն չլինելու դեպքում հավակնորդը 1 աշխատանքային օրվա ընթացքում կարող է մրցույթի արդյունքները բողոքարկել Տեսչական մարմին: Իսկ 47-րդ կետի համաձայն՝ գրավոր բողոքը Տեսչական մարմինն օրենսդրությամբ սահմանված կարգով ուսումնասիրում և ընդունում է հետևյալ որոշումներից մեկը՝ մրցույթի արդյունքները անփոփոխ թողնելու, կամ մրցույթի արդյունքները անվավեր ճանաչելու վերաբերյալ։
Կարևորելով կրթության բնագավառի աջակցության, ինչպես նաև նշված ոլորտում սահմանված պահանջների նկատմամբ գործուն վերահսկողական մեխանիզմների սահմանման անհրաժեշտությունը՝ այնուամենայնիվ հայտնում եմ, որ Նախագծով սահմանված վերը նշված կարգավորումները վերանայման կարիք ունեն՝ հաշվի առնելով ստորև ներկայացված դիտարկումները, մասնավորապես.
· Սահմանադրութան 6-րդ հոդվածի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով։ 
· «Պետական կառավարման համակարգի մարմինների մասին» օրենքի 7.1-րդ հոդվածի 1-ին մասի համաձայն` Վարչապետին կամ Կառավարությանը և սույն օրենքով նախատեսված ենթակա մարմինների և դրանց պաշտոնատար անձանց, ինչպես նաև մարզպետների վարչական ակտերը, գործողությունները կամ անգործությունը կարող են բողոքարկվել ակտն ընդունած մարմին կամ դատական կարգով։
· «Վարչարարության հիմունքների և վարչական վարույթի մասին» օրենքի 4-րդ հոդվածի 2-րդ մասի համաձայն՝ վարչական մարմինների լիազորությունները սահմանվում են օրենքով կամ օրենքով նախատեսված դեպքերում` իրավական այլ ակտերով:
· Վարչական մարմնի գործողությունները կարող են բողոքարկվել «Վարչարարության հիմունքների և վարչական վարույթի մասին» օրենքով սահմանված կարգով (հոդվածներ 69, 70): Համաձայն նշված հոդվածների, ակտը կարող է բողոքարկվել վարչական կամ դատական կարգով: Վարչական կարգով բողոք կարող է ներկայացվել ակտն ընդունած վարչական մարմին, վարչական մարմնի վերադաս վարչական մարմին:
Մեջբերված իրավանորմերի մեկնաբանման արդյունքում կարող ենք փաստել, որ վարչական մարմինները իրենց գործողությունների մեջ ազատ չեն, այլ պարտավոր են գործել Սահմանադրությանը և օրենքներին համապատասխան և բացառապես դրանցով նախատեսված լիազորությունների շրջանակում: Վարչական մարմնի յուրաքանչյուր իրավական ակտ պետք է բխի օրենքից, այլապես նրա գործողությունը՝ ընդունած իրավական ակտը կամ գործողությունը կամ անգործությունը ոչ իրավաչափ են և որպես հետևանք ենթակա են վերացման:
Միաժամանակ, «Հանրակրթության մասին» օրենքի 12-րդ հոդվածի 9-րդ մասի համաձայն՝ տնօրենի պաշտոնի թափուր տեղի մրցույթը հայտարարում է համապատասխան լիազոր մարմինը: Մրցույթի անցկացման նպատակով կրթության պետական կառավարման լիազոր մարմինը ձևավորում է մասնագիտական հանձնաժողով, որի դրական եզրակացությունը հիմք է տնօրենի նշանակման համար:
Փաստորեն, «Հանրակրթության մասին» օրենքը տնօրենի պաշտոնի թափուր տեղի համալրման նպատակով անցկացվող մրցույթի կազմակերպման հանրային-իշխանական լիազորության և այդ կապակցությամբ վարչարարության իրականացումը վերապահել է լիազոր մարմնին՝ Կրթության, գիտության, մշակույթի և սպորտի նախարարությանը։ Միևնույն ժամանակ, գործնականում այս լիազորության արդյունվետ և մասնագիտացված իրականացումն ապահովելու նպատակով «Հանրակրթության մասին» օրենքը նախատեսել է Նախարարության կողմից մասնագիտական հանձնաժողովի ձևավորումը, որն ըստ էության օժանդակելու է  Նախարարությանը՝ վերջինիս օրենքով վերապահված լիազորության՝ վարչական վարույթի իրականացմանը։ Բոլոր դեպքերում մրցույթի արդյունքով կայացվող որոշումը հանդիսանում է հենց Նախարարությանը վերապահված լիազորության իրականացման արդյունքով ընդունված վարչական ակտը։
Հաշվի առնելով վերոգրյալը` ուսումնական հաստատության տնօրենի միցույթի արդյունքների վերաբերյալ գրավոր բողոքը կարող է ներկայացվել որոշում կայացրած վարչական մարմնին (տվյալ դեպքում՝ Կրթության, գիտության, մշակույթի և սպորտի նախարարությանը), ինչն էլ ապահովում է պետական մարմինների գործառույթների տարանջատման սկզբունքը: Միաժամանակ, հանձնաժողովի կայացված որոշումները Նախարարություն բողոքարկելը չի բացառում այն հանգամանքը, որ բողոքի վերաբերյալ հարուցված վարչական վարույթի շրջանակներում կարող է կարծիք հայցել նաև Կրթության տեսչական մարմնից ուսումնասիրություն իրականացնելու համար (գործող կարգի 36-րդ կետի 1-ին ենթակետի համաձայն՝ կրթության տեսչական մարմնի ղեկավարին ուղղված գրավոր բողոքի ուսումնասիրության արդյունքներով՝ լիազոր մարմնի կողմից կամ դատական կարգով՝ մրցույթի արդյունքները անվավեր են ճանաչվում): 
Վերոգրյալ դիտարկումը պայմանավորված է նաև այն հանգամանքով, որ գործնականում անհրաժեշտ է բացառել լիազոր մարմնի գործառույթների վերապահումը՝ վերահսկողություն իրականացնող մարմնին, հաշվի առնելով այն հանգամանքը, որ Տեսչական բարեփոխումների գործընթացի արդյունքում նախարարությունների մաս կազմող տեսչությունները առանձնացվել են և դեռևս 2018 թվականի մարտի 23-ին ընդունված՝ «Տեսչական մարմինների մասին» օրենքում փոփոխություններ և լրացումներ կատարելու մասին» և «Պետական կառավարման համակարգի մարմինների մասին» օրենքներով սահմանվել են որպես կառավարությանը ենթակա մարմիններ: Վերոգրյալ փոփոխություններով պայմանավորված՝ վերջիններիս վերապահվել է համապատասխան ոլորտներում վերահսկողություն իրականացնելու լիազորություն: 
Ինչպես արդեն իսկ նշվեց, բոլոր այն դեպքերում, երբ իրականացվելու է որևէ վարչական վարույթ, այն իրականացնող վարչական մարմինը պետք է պարզի, թե արդյո՞ք գոյություն ունեն իրեն վերապահված լիազորությունների շրջանակ մեջ մտնող հարցերով իրականացվող վարչական վարույթը կարգավորող օրենքներ, և, եթե այդպիսիք գոյություն ունեն, ապա պետք է որոշի, թե որքանո՞վ են օրենքով կարգավորված իր կողմից իրականացվող վարչական վարույթի առանձնահատկությունները:
Հաշվի առնելով վերոգրյալը՝ առաջարկում եմ լրամշակել Նախագծի հավելվածի 46-48-րդ կետերը, որոնցով Կրթության տեսչական մարմնին վերապահվում են օրենքով չնախատեսված լիազորություններ: 



	

	
	Ընդունվել է, բողոքարկման հանձնաժողովը կձևավորվի ՀՀ ԿԳՄՍ նախարարության ներսում, որի անդամները չեն կարող լինել մասնագիտական հանձնաժողովում ընդգրկված անդամները:




